
Peruntukan geran projek pemuliharaan sungai, air
NURUL KHALEEDA RASHIKIN

Sungai Semantan yang didakwa oleh sesetengah pihak menjadi punca pencemaran air di Loji Rawatan Air (LRA)

Langat dan Cheras di Selangor minggu lepas ketika tinjauan di Bentong, semalam. - Foto Bernama

PETALING JAYA  Organisasi berasaskan komuniti (CBO) seperti persatuan penduduk, rukun tetangga dan
JKKK serta kumpulan berkepentingan khas yang terlibat dalam projek pemuliharaan sungai dan air dipelawa
untuk memohon pembiayaan daripada National River Care Fund (NRCF)  Small Grant Programme.

Pengerusi Jawatankuasa Penasihat NRCF, Datuk Ir. Lim Chow Hock berkata, ini merupakan satu peluang yang
baik kepada CBO untuk menunjukkan amalan pengurusan yang terbaik di Malaysia dalam menyokong
penubuhan dan kemampanan program air dan penjagaan sungai berasaskan komuniti di Malaysia.

“Kami percaya inisiatif ini akan memberi motivasi kepada masyarakat kita untuk menjadi masyarakat yang
menyayangi sungai,” katanya dalam satu kenyataan media hari ini.

NRCF merupakan satu inisiatif Global Environment Centre (GEC) dan berfungsi sebagai geran permulaan atau
operasi untuk membiayai sebanyak RM2,000 sehingga RM5,000 untuk setiap projek yang termasuk dalam
kategorikategori seperti ialah aktiviti penglibatan masyarakat dan meningkatkan kesedaran, pemuliharaan
biodiversiti sungai dan persekitarannya, pembentukan habitat dan perlindungan sungai.

Selain itu, terdapat juga kategori lain iaitu penguditan sungai atau pemantauan pencemaran,pemuliharaan dan
rehabilitasi sungai, kehidupan mampan memfokuskan kepada pemuliharaan sungai, menggalakkan amalan

ARTIKEL BERKAITAN

terbaik dalam mengurangkan pencemaran dan program River ranger, SMART ranger/ Island Ranger serta DRH20.

Objektif utama NRCF adalah untuk mewujudkan dan menggalakkan masyarakat awam dalam penjagaan sungai
yang mempunyai keupayaan untuk menyumbang dan menunjukkan amalan pengurusan terbaik di negara ini.

Dimulakan pada tahun 2015, Program Geran Kecil yang telah memasuki pusingan ketiga kini dibuka untuk
permohonan, sehingga tarikh penutupan iaitu 30 November 2016.

Permohonan hendaklah dihantar melalui borang geran atas talian yang terdapat di laman web GEC. Untuk
maklumat lebih lanjut mengenai kriteria kelayakan, sila layari www.gec.org.my.

